
Farmon bilan quyidagilarni nazarda tutuvchi oʻzgartirish va qoʻshimchalar kiritilmoqda:

- “BBB” va undan yuqori toifadagi tadbirkorlarga (amalda 
“A” va undan yuqori toifadagi) tovarlarni import qilishda va realizatsiya qilishda toʻlanadigan qoʻshilgan qiymat soligʻi summalarini oʻzaro hisobga olish tartibi joriy etish;

- hududlarning ijtimoiy-iqtisodiy rivojlanish darajasini baholashda reyting koʻrsatkichlari tadbirkorlik subyektlari soniga nisbatan emas tovar aylanmasini amalga oshirgan tadbirkorlarning ulushiga nisbatan belgilash;

- mahalliy pivo mahsulotlarini sotishni soliq organlarini xabardor qilgan holda amalga oshirish.

Shuningdek, moliya-xoʻjalik faoliyatini amalga oshirmayotgan korxonalarni tugatish jarayonlari soddalashtirilmoqda.

Xususan, quyidagi mezonlar boʻyicha korxonani moliya-xoʻjalik faoliyatini amalga oshirmayotgan deb hisoblash belgilanmoqda:

a) davlat roʻyxatidan oʻtgan sanadan boshlab 3 oy mobaynida bank hisobvaraqlari ochilmaganligi (amalda ushbu mezon mavjud emas);
b) davlat roʻyxatidan oʻtgan sanadan boshlab 3 oy mobaynida bank hisobvaraqlari ochilgan, lekin 6 oy mobaynida (amalda 9 oy):

– pul aylanmasi amalga oshirilmaganligi;

– EHF rasmiylashtirmaganligi, nazorat-kassa mashinalari, virtual kassa hamda marketpleys toʻlov tizimidan foydalanilmaganligi;

– tashqi savdo operatsiyalarini amalga oshirilmaganligi.

Bunda korxonalar:

- soliq organining taqdimnomasiga asosan roʻyxatdan oʻtkazuvchi organ tomonidan 1 yil muddatga harakatsiz rejimga oʻtkazilishi;

- 1 yil davomida (amalda 3 yil) faoliyati tiklanmasa, ular davlat reestridan avtomatik chiqarilishi belgilanmoqda.
